
Ed. 97. Nefndarálit [41. mál]
um frv. til I. um jarðgöng á þjóðvegum.

Frá minni hl. samgöngumála nefndar.

Nefndin hefur rætt frv. á einum fundi. Meiri hl., sem er sömu menn og flutt
hafa frumv., mælir með, að það verði samþykkt óbreytt.

Undirritaður bendir á, að öll lagaákvæði varðandi vegi eru nú í endurskoðun
hjá stjórnskipaðri nefnd samkvæmt þingsályktun frá síðasta Alþingi. Eins og sakir
standa, verður að búast við, að sú nefnd skili áliti og frumvarpi til laga um vegi,
áður en þingi lýkur Í vetur.

Ég tel því, að eðlileg afgreiðsla þessa máls sé að vísa því til þeirrar nefndar
til athugunar og umsagnar, áður en deildin tekur fullnaðarafstöðu til þess.

Göng gengnum fjöll eða undir ár eru einn þáttur vegagerðar, og lagaákvæði
þar að lútandi eiga að eðlilegum hætti heima í heildarlagabálki um samgöngur á
landi. Verður því að sníða ákvæði um jarðgöng á þjóðvegum þannig, að þau geti
fallið inn í það frumv., sem vænta verður að senn komi frá endurskoðunar nefnd
vegalaga. Henni er að sjálfsögðu hollt og nauðsynlegt að fá góð ráð og bendingar
og tillögur slíkar sem er að finna í frumv. þessu, en þær eru athyglisverðar. Að
mínu áliti er þó naumast tímabært að gera þær að lögum, fyrr en endurskoðunar-
nefndin hefur fjallað um þær.

